
Tað er nú greitt, at fyrrver­
andi danski stórpolitikarin, 
Villy Søvndal, verður ein av 
gestunum á stóra fólkafund­
inum við Løkin í Runavík, 
vikuskiftið 19. og 20. sep­

tember. Á fundinum fer hann 
at greiða hann frá sínum 
politiska og persónliga lívi.

Sostatt Villy Søvndal vitj­
ar Føroyar fyri fyrstu ferð, 
síðani hann í vetur fór heilt 
burtur úr donskum poli­
tikki.

Talan er um ein av teimum 
mest royndu politikarum í 
Danmark. Villy Søvndal varð 
valdur á Fólkating fyri SF í 
1994, og hann gjørdist flok­
sformaður í 2005. 

Eftir fólkatingsvalið í 2011 
gjørdist Villy Søvndal uttan­

ríkisráðharri í stjórnini hjá 
Helle Thorning-Schmidt. 
Sæð úr føroyskum sjónar­
horni fekk Villy Søvndal seg 
royndan, tá ES í fjørsummar 
samtykti at setta handilsboy­
kott í gildi móti Føroyum. Eitt 
evni, ið sjálvsagt var ovast á 
breddanum, tá Søvndal vitj­
aði løgmann í august í fjør.

Síðsta heyst rakti sjúka 
bæði Villy Søvndal og familju 
hansara. Hann tók avleið­
ingarnar og 11. desember í 
fjør fór hann heilt burtur úr 
donskum politikki.

Tað kann helst tykjast mongum løg­
ið, at meðan so at siga allur heimurin 
hevur lagt Russland undir trýst, so 
senda vit okkara stjórnarleiðara 
til Russlands at útvega okkum út­
flutningsrættindi.

Løgmaður hevur fleiri ferðir 
sagt, at »Føroyar eru ímóti boykotti« 
og víst á handilstiltøkini, sum ES og 
Noreg settu í verk ímóti Føroyum í 
fjør.

Løgmaður sigur eisini, at Føroy­
ar eru ikki partur í stríðnum millum 
Russland og ES – ella allan Vestur­
heimin sum so.

Tað er gott onkuntíð at vera lítil 
– so lítil, at umheimurin ikki sær 
okkum. Men hinvegin kann tað 
vera vandamikið, um vit halda, at 

eingin sær okkum yvirhøvur.
Tað sigst vera vaksandi russiski 

áhugin fyri føroysku fiskavørum, 
sum hevur fingið russisku stjórnina 
at bjóða løgmanni á fund. Fundurin 
er komin í lag eftir at Russland 7. 
august setti innflutningsbann á 
vørur úr ES, Noreg, USA og fleiri 
øðrum londum í Vesturheiminum.

Hetta bannið fevnir tó ikki um 
Føroyar – og tað økir um russiska 
áhugan fyri okkara fiskavørum.

In.fo visti fríggjadagin at siga, at 
russisku myndugleikarnir høvdu 
vent sær til landsstýrið fyri at fáa 
fundin í lag, so okkurt bendir á, at 
russar vilja tryggja sær føroyskar 
vørur – og helst fáa fleiri, nú stríð 
er við allan Vesturheimin sum so.

Tað kann sjálvandi altíð disku­
terast, hvussu handilstiltøk móti 
londum skulu brúkast. Eyðsæð er 
– og tað hava vit sæð fleiri ferðir 
– at slík tiltøk hava sera negativa 
ávirkan. Tað snýr seg á aðrari síð­
uni um mat til fólkið, og á hinari um 
inntøkur til vinnulívið. Tveir partar 
tapa, tí nakrir arrogantir politik­
arar í hesum føri brúka hermegi 
at leggja fremmant land undir seg. 
Sum soleiðis hava politikarar einki 
lært av søguni. Fólk verða fram­
vegis dripin, tí at nakrir stjórnar­
leiðarar vil sleppa at fyta nakrar 
marknapelar.

Eyðsæð er, at vit í Føroyum eiga 
at vanda okkum í slíkari støðu. Og 
vit mugu gera, sjálvt um vit halda 

sum løgmaður, at »Føroyar eru 
ímóti boykottum«. Tí eru vit nú 
tað? Er tað ikki bara tilvildin sum 
vildi tað so, at vit júst hava verið 
rakt av boykoytti frá ES? Og er tað 
ikki eisini tilvildin – og russiskur 
taktikkur – sum ger, at russar ikki 
seta okkum í bás saman við ES? 
Tað kundu russarar gjørt, um teir 
høvdu hug til tess. Men tað hava 
teir ikki. Teir vilja jú hava okkara 
vørur, nú teir ikki fáa somu vørur 
frá ES, og tí hava teir sent boð eftir 
Kaj Leo Holm Johannesen 9 

Russlandsferð kann koma 
okkum aftur um brekku

Eiga at stíga varliga

Leygarkvøldið vóru hjúnini 
Hjørdis Háberg og Dánjal 
Petersen innsett sum fyri­
støðupar í Evangeliihúsinum 
í Havn.

 Tey bæði hava búð í Ong­
landi í skjótt fýra ár, men í 
mai mánaði bórust tíðindini 
um, at tey fyta aftur til Føroya 
at virka sum fyristøðupar í 
Evangeliihúsinum. 

– Leiðslubólkurin hevur 
verið í eini tilgongd, og hev­
ur biðið Gud leitt tey til eitt 
par, ið kann hjálpa við at leiða 
samkomuna fram, so hon 
kann vera ein nútímans sam­
koma, sum relaterar til menn­
iskju, segði leiðslubólkurin tá. 

– Vit sum samkoma eru 
sera spent uppá, hvat Harrin 
fer at gera ígjøgnum okkum 
øll saman við Hjørdis og Dán­
jal og ynskja teimum at vera 
hjartaliga vælkomin, boðaði 

leiðslubólkurin frá í mai.
Sum skilst er nakað av 

arbeiði gjørt við salinum eis­
ini, so talan er veruliga um 
nýggjar tíðir í Evangeliihús­
inum

Nýtt fyristøðupar í Evangeliihúsinum

Eg eri 
ikki liðugur 
við Føroyar
jan ottosen
Samrøða síða 14-15

Tvøroyri 
manglar 
størv at 
lokka við
Flóvin Eidesgaard
Síða 4-5

Hugskot og viðmerkingar – send sms til 225000

Søvndal á fólkafund í Føroyum

mánadag týsdag

Petur Skeel 
Jacobsen 
greiðir frá 
um veðrið

mikudag

Seinnapart:
Gul til stívt andøvsgul av útsynningi 
og yvirhøvur turt og sólglottar. Hitin 
millum 11 og 14 stig.

Andøvsgul upp í ein strúk av 
útsynningi og stundum regn. Hitin 
millum 9 og 12 stig.

Stívt andøvsgul upp í hvassan vind av 
útsynningi og fyrrapartin yvirhøvur turt, 
men seinnapartin ælingur. Hitin millum 
12 og 15 stig.

Veðrið hósdagin og 
fríggjadagin:
Hósdagin lot av útsynningi og 
vestri, fríggjadagin stívt andøvsgul 
av suðri. Ælingur og hitin millum 
10 og 14 stig.

Veðrið mánanáttina:
Eitt hátrýst, 1023 hPa. vestanfyri 
Írland fer spakuliga norðureftir.

Veðrið týsnáttina:
Lágtrýstið vestanfyri Ísland fer í 
landnyrðing og brúgvalagið haðani 
verður við Føroyar týsdagin.

